К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС

Коми Республикаса канму эмбур асэмбуралан юалӧмъяс серти
Коми Республикаса торъя оланпастэчас актъясӧ
вежсьӧмъяс пыртӧм йылысь

Примитӧма Коми Республикаса
Каналан Сӧветӧн	2020 вося ӧшым тӧлысь 17 лунӧ

1 статья. Пыртны «Коми Республикаса канму эмбур асэмбуралӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2003, 4 №, 2473 ст.; 2004, 12 №, 3572 ст.; 2007, 12 №, 5353 ст.; 2008, 11 №, 613 ст.; 2010, 37 №, 852 ст.; 2011, 48 №, 1363 ст.; 1370 ст.; 2013, 32 №, 585 ст.; 2014, 9 №, 113 ст.; 27 №, 518 ст.; 2015, 7 №, 68 ст.; 2016, 12 №, 149 ст.; 17 №, 240 ст.; 2017, 21 №, 348 ст.; 2019, 15 №, 209 ст.) татшӧм вежсьӧмъяс:
1) 4 статьяын:
а) 2 пункт гижны тадзи: 
«2) вынсьӧдӧ Коми Республикаса канму эмбур асэмбуралӧмсӧ планируйтан пӧрадок, кутшӧмӧс лӧсьӧдӧма канму да муниципальнӧй эмбур асэмбуралан прогнознӧй планъяс (уджтасъяс) лӧсьӧдан пӧрадок серти, мый урчитӧма Россия Федерацияса Веськӧдлан котырӧн;»;
б) 3 да 4 пунктъясын «прогнознӧй план» кывъяс лӧсялана вежлӧгын вежны «прогнознӧй план (уджтас)» кывъясӧн лӧсялана вежлӧгын; 
в) 11 пункт киритны;
2) 41 статьяса 2 пунктын «прогнознӧй план» кывъяс вежны «прогнознӧй план (уджтас)» кывъясӧн;
3) 5 статьяын:
а) нимын, 1 юкӧнын, 2 юкӧнса мӧд абзацын, 4 юкӧнын «план» кыв вежны «план (уджтас)» кывъясӧн; 
б) 2 юкӧнса медводдза абзац гижны тадзи: 
«2. Коми Республикаса канму эмбур асэмбуралан прогнознӧй планӧ (уджтасӧ) пырӧ Коми Республикаса канму ӧтувъя предприятиеяслӧн, Коми Республикаса канму эмбурӧ пырысь йӧзлы восьса акционер котыръяслӧн акцияяслӧн да ичӧт кывкутана котыръяслӧн уставнӧй капиталъясын пайяслӧн, Коми Республикаса мукӧд канму эмбурлӧн лыддьӧг, кутшӧмӧс кӧсйӧны асэмбуравны лӧсялана периодӧ. Коми Республикаса канму эмбур асэмбуралан прогнознӧй планын (уджтасын) индыссьӧны планӧвӧй период вылӧ Коми Республикаса канму эмбур асэмбуралӧмлӧн шӧр нырвизьяс да могъяс, Коми Республикаса канму эмбурлӧн, кодӧс колӧ асэмбуравны, характеристика, да сійӧс асэмбуралан кадколастъяс.»;
в) 5 юкӧн гижны тадзи: 
«5. Коми Республикаса Веськӧдлан котырӧн урчитӧм случайясын Коми Республикаса Веськӧдлан котыр либӧ канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт орган быд во рака тӧлысь 1 лунысь оз сёрджык сетӧ уполномочитӧм федеральнӧй олӧмӧ пӧртысь власьт органӧ колян воын Коми Республикаса канму эмбурӧ пырысь эмбурсӧ асэмбуралан бӧртасъяс йылысь юӧр канму да муниципальнӧй эмбур асэмбуралан прогнознӧй планъяс (уджтасъяс) збыльмӧдан кывкӧртӧдъяс йылысь отчёт формаяс серти, кутшӧмъясӧс вынсьӧдӧма Россия Федерацияса Веськӧдлан котыр.»;
4) 7 статьяса 2 юкӧнын «эмбур комплексъяс» кывъяс киритны.

2 статья. Пыртны «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2013, 41 №, 796 ст.; 2014, 26 №, 493 ст.; 29 №, 574 ст.; 33 №, 664 ст.; 2015, 7 №, 75 ст.; 12 №, 159 ст.; 20 №, 249 ст.; 2016, 1 №, 7 ст.; 4 №, 43 ст.; 47 ст.; 6 №, 76 ст.; 12 №, 156 ст.; 17 №, 224 ст.; 233 ст.; 18 №, 253 ст.; 21 №, 325 ст.; 2017, 4 №, 64 ст.; 13 №, 229 ст.; 26 №, 462 ст.; 27 №, 488 ст.; 2018, 4 №, 58 ст.; 6 №, 92 ст.; 101 ст.; 10 №, 173 ст.; 14 №, 227 ст.; 19 №, 352 ст.; 2019, 7 №, 87 ст.; 11 №, 147 ст.; 18 №, 270 ст.) татшӧм вежсьӧм:
21 статьяса 2 юкӧнлысь 82 пункт гижны тадзи:
«82) быд во рака тӧлысь 1 лунысь абу сёрджык сетӧ уполномочитӧм федеральнӧй олӧмӧ пӧртысь власьт органӧ колян воын Коми Республикаса канму эмбурӧ пырысь эмбур да Коми Республикаын муниципальнӧй юкӧнъяслӧн муниципальнӧй эмбурӧ пырысь эмбур асэмбуралан бӧртасъяс йылысь юӧр канму да муниципальнӧй эмбур асэмбуралан прогнознӧй планъяс (уджтасъяс) збыльмӧдан кывкӧртӧдъяс йылысь отчёт формаяс серти, кутшӧмъясӧс вынсьӧдӧма Россия Федерацияса Веськӧдлан котыр;».

3 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

Сыктывкар
2020 вося ӧшым тӧлысь 24 лун

